
 In this article, the history of the doira instrument, which has 

its place in the Karakalpak art today, its initial exercises 

used in performance, as well as the notation system, are to 

some extent discussed. mainly, it will be about how to use the 

instrument, how to prepare the holding technique and doira 

before the rehearsal, and about the role and importance of 

this instrument in the folk instrument orchestra of the Nukus 

branch of the Uzbekistan State Conservatory. 

 В данной статье в той или иной степени обсуждается 

история доира инструмента, который сегодня 

занимает свое место в каракалпакском искусстве, его 

первоначальные упражнения, используемые в 

исполнении, а также система обозначений, речь 

пойдет главным образом о том, как им пользоваться. 

инструменте, как подготовить технику проведения и 

доира перед репетицией, а также о роли и значении 

этого инструмента в оркестре народных 

инструментов Нукусского филиала Узбекской 

государственной консерватории. 

 Ushbu maqolada bugungi kunda qoraqalpoq san’atida o‘z 

o‘rniga ega bo‘lgan doira cholg‘u asbobining kelib chiqish 

Ózbekstan Respublikasında sońǵı jıllarda milliy mádeniyatımızdı jáne de rawajlandırıw, 

Jańa Ózbekstannıń jańa tariyxın jaratıw, mádeniy miyraslarımızdı saqlaw hám izertlew, xalıq 

awızeki dóretpelerdi hám háweskerlik kórkem-ónerdi jáne de asırıw, Respublikamızdıń 

mádeniyat hám kórkem-óner tarawın innovacion rawajlandırıwǵa qaratılǵan kóplegen is-

ilájlar isleniw barısında Ózbekstan Respublikası Prezidenti Sh.Mirziyoyevtıń 2022-2026-

jıllarǵa mólsherlengen Jańa Ózbekstannıń rawajlanıw strategiyasınıń “Insan qádirin ulıǵlaw 

hám belsendi máhálle jılı”nda ámelge asırıwǵa tiyisli mámleket dástúrine tiykarlanıp, 2022-

2023 oqıw jılınan baslap tálim dárgaylarında oqıwshı hám studentlerdıń muzıkalıq bilim hám 

kónlikpelerin asırıw, olardıń qálbinde milliy mádeniyatqa bolǵan muhabbatın qáliplestiriw, 

talantlı jaslardı anıqlaw hám qollap-quwatlawǵa qaratılǵan joqarıdaǵı shara-tádbirler ámelge 

asırılıwı belgilensin” dep jaslarımızǵa kóplegen imkaniyatlar esigin ashıp bermekte [1]. 

Dáp ásbabınıń atqarıwshılıǵı ásirler dawamında muzıka mádeniyatımızdıń bir bólegi 

bolıp rawajlanıp kelmekte. Dáp ásbabı ulıwmalıq ásbap bolıp, atqarıwshınıń jas ózgesheligin 

tańlamaydı. Sonıń sebebinen  11-15 jaslı oqıwshılar usı ásbapta atqarıwshılıq kónlikpesin 

payda etiw jáne onıń teoriyalıq tiykarların iyelew múmkinshiligine iye. Házirgi waqıtta, usı 

ásbap atqarıwshılıǵınıń rawajlanıwın tereń biliw, oqıwshılardıń dáp ásbap atqarıwshılıǵı 

boyınsha teoriyalıq bilimlerin asırıw imkaniyatın beredi. 

Xalıq muzıka atqarıwshılıǵı kórkem óneriniń kóplegen sazları sıyaqlı dáp sázendeliginde 

de XIX ásirdiń ekinshi yarımına shekem usıllardı notalastırıw jaqsı jolǵa qoyılmaǵan edi. 

Áyyemnen dápshilerge usıllardı ustaz - sázendeler tárepinen awızeki, yaǵnıy ustaz-shákirt 

kórinisinde ámeliy kórsetiw jolı menen úyretip kelingen. Qaǵıs hám naqrlardı dáslepki ret 

qaǵazǵa túsiriw bolsa, ótken zamanda jasap, dóretiwshilik etken Al-Farabiy (IX-X ásir), 

Sayfuddin Al-Urmaviy (XII-XIII ásir) sıyaqlı ullı oyshıllardıń muzıkalıq qollanbalarında 

aytılǵan. XIX hám XX ásir baslarında Komil Xorazmiy hám klassikalıq muzıka usılındaǵı 

toplamların Fitrat óz dóretpelerinde nota sızıǵısız bayanlaǵan.  

Dáp qaǵıs hám usılların notalastırıw usılınıń ózine tán, quramalı jolın XIX ásirdiń 80-

jıllarında belgili dárejede áskeriy kapelmeyster A. Eyxgorn, XX ásirdiń 20-30-jıllarında bolsa 

belgili rus muzikatanıwshı etnografları V. M. Belyayev, V. A. Uspenskiy, N. N. Mironovlar 

baslap bergen. Olar dáp ásbabı usılların, tiykarınan urma saz ásbaplar ushın ámeliyatta qabıl 

etilgen bir sızıqlı nota jazıwı usılında kórsetip bergen. Dáp atqarıwshılıǵında úsh atqarıw 

quralı bar: hár túrli tembrler, usıl hám hár túrli dinamikalıq formalar. Bulardıń barlıǵı dáp 

atqarıwshılıq kórkem ónerinde óz-ara bekkem baylanısqan. Dáptiń qaǵıs hám usılları 

sazendeniń eki qol barmaqlarınıń birdey háreketleri tásirinde payda bolatuǵın kúshli hám 

kúshsiz qaǵıs sesleri sebepli payda boladı. Sonıń ushın da, dáp atqarıwshılıq kórkem óneriniń 

bay hám hár túrli atqarıwshılıq múmkinshiliklerin bir sızıqlı nota jazıw usılı tolıq bayanlay 

almaydı. Sebebi, bir sızıqlı usılda dáp qaǵısların, tiykarǵı dawıs deregi (bak, bum) qaǵısların 

kórsetiwi múmkin. 1952-jılı A. I. Petrosyans qálemine tiyisli “Doyra darsligi” baspadan 

shıǵarıldı. Bul oqıw qollanbada avtor dáp nota jazıwı usılın ele de keńeytti. Bul nota jazıw usılı 

zamanagóy dáp shertiw jollarınıń barlıq múmkinshiliklerin qamtıp aldı. Bul jazıw sisteması 

dáp atqarıwshılıq ámeliyatında hár tárepleme qolaylıqlar jarattı hám bul usıl óziniń 

jetiliskenligi menen házirgi kúnde dáp ushın tiykarǵı nota jazıw wazıypasın atqarmaqta.  

Sońǵı jıllarda Y. Haqqulovtıń dáp shertiwdi úyreniw ushın baspadan shıǵarılǵan «Doyra 

uchun pyesalar», O.Kamolxójaev, A. Liviyevtıń «Doyra darsligi», T. Ashrafxo‘jayev, 

A.Ismatullayevtiń «Doyra sinfi bo‘yicha xrestomatiya» sıyaqlı oqıw qollanbaları áne usı nota 

jazıwına tiykarlanǵan bolıp, atqarıwshılıqta keń qollanılmaqta. A.I.Petrosyans qollaǵan dáp 

ushın nota jazıwı quramında hár túrli qaǵıslar tiykarında qáliplesken dáp usılların 

notalastırıwda oń qol hám shep qol ushın arnawlı bir jup eki jollı nota sızıǵınan paydalanadı. 

Nota belgileriniń sozılıwına ámel etken halda, hár qıylı qaǵıs dawısları oń qol ushın da, shep 

qol ushın da bul sızıqlarda birdey belgiler menen kórsetiledi. Hár túrlı usıllardı jazıwda bes 

sızıqlı nota jolınan da paydalanıw múmkin, bunda ortadaǵı úshinshi sızıq isletilmeydi. Bunday 

jaǵdaylarda oń qol ushın tómengi 1 hám 2-sızıqlar, shep qol ushın joqarǵı 4 hám 5-sızıqlar 

isletiledi [2:10]. Biraq Shıǵıs xalıqlarınıń nama hám qosıqlarına koncertmeyster bolıw 

processinde shep qol ushın arnalǵan úlken hám kishi bumlardan orınlı paydalanıw 

sázendeniń sheberligine baylanıslı. 

Oqıwshılardıń dápte atqarıwshılıq sheberligin bir qálipte jaqsı rawajlandırıw ushın 

oqıtıwshı olardıń múmkinshiliklerine qaray, kerekli tapsırmalar berip barıwı kerek. Bul 

tapsırmalardıń orınlanıwın oqıtıwshı hár bir sabaq shınıǵıwları dawamında qadaǵalap turıwı 

maqsetke muwapıq.  

Oqıwshılardıń atqarıwshılıq qábileti dárejeleri hár túrli bolǵanlıǵı sebepli, olardıń hár 

birine ayrıqsha joba dúzilgeni maqul. Baslanǵısh klass ushın jeke joba pútin, yarım, shereklik 

nota hám pauzalardan, ápiwayı ólshemlerde jaratılǵan shınıǵıwlardan hám ápiwayı 

etyudlardan dúziliwi maqul. Joqarı klasslarǵa ótken sayın, oqıwshılardıń qábiletine qaray, 

aste-aqırın quramalı ólshemlerge tán shınıǵıwlar, etyudlar usınıs etiledi. Bul dóretpeler 

kóbirek yarım sherek, on altılıq, otız ekilik notalar sozılıwı hám pauzalardan quralǵan bolıwı 

kerek. Sebebi, ápiwayıdan quramalıǵa umtılıw dáp atqarıwshılıǵın tolıq ózlestiriwge keń 

múmkinshilik jaratıp beredi.  

Oqıwshı hár bir sabaqqa kirisiwden aldın 30-40 minut waqıt dawamında ortasha 

qızdırılǵan dápte hár túrli etyudlar hám usıllardı erkin halda aste-aqırın orınlap, qolların 

iykemlestiriwi kerek. Soń dápti jaqsılap qızdırıp, tiykarǵı sabaqtı baslawı múmkin. Sonı este 

tutıw tiyis, qollar jaqsı háreketke kelmegen halda qızdırılǵan dápti shertiw barmaqlardıń 

awırıwına alıp keledi. 

Oqıtıwshı óz shákirtine durıs hám anıq sabaq beriw processinde hám olardı ásbapta 

tınıq, tegis, jańlaǵan dawıs shıǵarıwǵa úyretiwde tómendegilerge itibar beriwi talap etiledi:  

a) eki qol hám barmaqlar qaǵısları birdey kúsh penen urılıwı;  

b) ansambl bolıp atqarıwǵa úyretiw; toparda hár bir dápshi usılǵa qashırım beriwge 

umtıladı. Bul bolsa saz ásbap sheberligin asırıp, erkinlikke iytermeleydi;  

d) qısqı, jazǵı imtixanlarda, koncertlerde ózbek kompozitorlarınıń dáp hám fortepiano 

ushın maslastırılǵan dóretpelerinen atqarıw oqıwshılardıń muzıkalıq qábileti, atqarıwshılıq 

dárejesin rawajlandıradı.[3:6] Bunda O.Komilov, T. Inog‘omov, G‘. Azimov, Q. Dadayev sıyaqlı 

ustaz dápshiler notalastırǵan dáp usılları toplamların úyretiwge shaqırıw zárúr.  

Juwmaqlap aytqanda, búgingi kúnde qaraqalpaq muzıka kórkem ónerinde dáp saz 

ásbabı hám onı atqarıw usılları jeke hám orkestr quramındaǵı toparlarda sheber 

rawajlanbaqta. Atqarıw ushın qaraqalpaq namaları dáp ásbabı ushın bir neshe kompozitorlar 

tárepinen qayta islenip, ámeliyatta qollanbaqta, bul bolsa óz náwbetinde jaslardıń kórkem 

ónerge bolǵan qızıǵıwshılıǵın hám ıqlasın arttıradı. 

